
INSHA

1. Andika insha yenye maneno kati ya 400 kuhusu mada: “Kasisi aliyestaajabisha”			(al. 20)

2. UFAHAMU 

Askari wa jiji aliingia katika hicho kibanda cha kuuziwa chang’aa akiwa na kiu tele. Aliagiza, akaagiza na kuagiza, bilauri tatu za chang’aa; aliyoimimina mwake kooni mfululizo, kufumba na kufumbua.
Kuona hivyo, Yule bibi mwuzaji alimwambia, “Nilipe kwanza kabla sijakuuzia zaidi.” Kwa maarifa yake ya kazi alijua kwamba si busara kumwacha mlevi akakaa bila kulipa deni ya pombe aliyokunywa tayari.
Ndipo askari wa jiji alipoingia mfukoni mwake, akatoa ile noti ya mia na kumkabidhi bibi chang’aa. Bibi Chang’aa, kibuyu na bilauri mkononi, akauliza, “Je, niongeze sio? Hapa imebaki arobaine kwani kila bilauri ni ishirini!” 
“Naam,” akasema askari akiwa ulevi umeanza kumpenya, “Mimina!”
Mle mfukoni, kina pesa walibaki kusikitika. Wote walishangaa sana kama usia wa Mzee Mia ungeisha vipi. Wote walibaki kujiuliza, “Je, twawezaje kwepuka waovu, na kuwaendea wema?” Ijapokuwa Mzee Mia alikwenda bila kuwapa jawabu jinsi wangefanya hivyo, wote walikata kauli kwamba popote wangekwenda watajaribu kutajirisha wema na kuwaepuka waovu.
Kumi alikuwa amekula kiapo kwamba kadiri awezavyo angewaepuka majizi, mafisadi, wanaogandamiza masikini, na waovu wote kwa jumla. aidha atakwenda kwa wale watu wakarimu, wenye bidii na ushupavu wa kutenda mema, wapenda haki na wote wenye makusudio latifu. Sasa aliona kwamba alikuwa amekiuka kiapo chake na kwamba hangeruhusu hayo kuendelea zaidi.
Sikitiko la kina pesa lilizidi walipoona jinsi askari wa jiji alivyozoea kuingia mfukoni na kumtoa mmoja wao asionekane tena. Walishangaa wakauliza, “Je, twamsaidia nani hapa, Bibi Chang’aa au askari wa jiji? Na je? Msaada wetu huu utamfaidi mtu yeyote anayefaa?” Mashaka yao hayakuzuia biashara kuendelea kama kawaida mle katika kibanda cha chang’aa.
Sasa hivi, Yule askari mlevi akawa amebakisha shilingi ishirini pekee mfukoni. Akaona kuwa ni busara kama angekunywa gongo ya shilingi kumi, yaani nusu ya bilauri, alipie nauli kumi iliyobaki, aende zake kwao akagone. Akatumbukiza mkono mfukoni kwa shida kidogo. Akakumbatia sarafu ya shilingi kumi, akaitoa na kumpatia Bibi Chang’aa.
Akasema kilevi, “Mimina nusu haraka!” Alichoagiza akapewa, huku Yule bibi akitabasamu kama kwamba akiwaza, “Cha mlevi huliwa na mgema”.
Yule askari mlevi akapiga funda moja lile gongo, akatumbua macho kama lumbwi. Akatizama na kuona mle mkibingirika.

MASWALI

1. Kipe kifungu hiki anwani mwafaka.								(al. 2) 
2. Ni kwa sababu gani bibi mwuza pombe akataka kulipwa na askari wa jiji kabla ya kumwuuzia pombe zaidi.												(al. 4)









3. Kumi alidhamiria kutii usia wa mzee mia kwa njia gani?					(al.4)










4. “Cha mlevi huliwa na mgema” fafanua.							(al.2)





5. Eleza ukweli wa kauli kuwa Kumi hakubakia mikononi mwa muuza pombe.			(al.3)







FASIHI SIMULIZI

6. Hadithi za kubuni zinazohusu wahusika wanadamu na Wanyama huitwa aje?			(al.2)


7. Msimulizi wa hadithi huitwaje?									(al.2)



8. Taja methali mbili za kuonya na mbili za kuhimiza.						(al.4)

9. Hadithi za fasihi simuizi zinazohusu wanyama zinaitwa?					(al.2)


10. Taja sifa mbili za vitendawili.									(al.2)






11. Bainisha misemo, misimu na nahau kati ya maneno yafuatayo na ulueze maana.		(al.6)

 a) Chapa maji


b) Jisikia sukari


c) Kilimo  ni uti wa mgongo wa nchi.




12. Taja vipera viwili vinavyopatikana nchini ya utanzu wa ushairi.					(al.2)




MATUMIZI YA LUGHA

13. Kwa nini maktaba ni muhimu kwa mwanafunzi?						(al.2)





14. Tenganisha viambishi katika maneno yafuatayo:						(al.2)
 
      Atakupiga –

      Kilichoanguka –


15. Onyesha viambishi awali na viambishi tamati katika sentensi zifuatazo.			(al.2)
      Umefungika – 


      Wanaopendana – 



16. Tumia herufi kubwa.

      Kwa nini miji ya nakuru, mombasa na kisumu ina watu wengi hivyo?				(al.2)





17. Onyesha kivumishi katika sentensi zifuatazo:							(al.4)
1. Mtu mrefu ameshinda mbio hizo.			


2. Meza hii ni ya babu huyu.


18. Weka alama ya koma na nukta panapofaa katika maandishi yafuatayo.			(al.4)

19. Onyesha viwakilishi katika sentensi zifuatazo.							

      a) Yule na huyo wamemaliza kazi yao.							(al.2)


      b) Unataka huu ama ule?									(al.2)


20. Onyesha vielezi katika sentensi zifuatazo.							(al.4)

       a) Mama amepika chai tamu sana.								

       b) Alibeba mzigo huo vipi?	

21. Yakinisha sentensi zifuatazo.									(al.4)

      a) Sitakuja


      b) Hutafanikwa
22. Kanusha sentensi zifuatazo.									(al.2)

      Nitakuja

      Utafanikiwa


23. Onyesha vihisishi katika sentensi zifuatazo.							(al.2)

      a) Zii! kwani wewe huna aibu?


      b) Ka! Kumbe wewe ni mwizi!



24. Kamilisha tashbihi zifuatazo;									(al.2)
      a) Huyo mtoto hachezi na wenzake kwani amechungwa kama_______________________________

    b) Yule mlevi amekuwa mchafu kama _____________________________________ siku hizi.

25. Haya ni magonjwa yepi?									(al.2)

      a) Ukambi



      b) Ukimwi



26. Tumia vihusishi ‘kati ya’ na ‘miongoni mwa’ kutunga sentensi.					(al.2)




27. Bainisha maneno katika sentensi zifuatazo.							(al.4)

       a) La hasha! Sitakwenda sokoni leo.


       b) Mvua kubwa ilinyesha jana.





ISIMU JAMII

28. Taja matatizo matano yanayozuia ukuaji wa lugha ya Kiswahili nchini.				(al.5)

